


Samningurinn um gagnkvæman aðgang nemenda að 

námskeiðum felur í sér ýmis tækifæri fyrir nemendur. 

Nemendur þurfa þó að sækja sérstaklega um gestanám og 

báðir háskólarnir þurfa að samþykkja gestanámið fyrirfram. 

Umsóknarferli um gestanám:

Nemandi í grunn- eða meistaranámi við einn hinna opinberu 

háskóla getur tekið valnámskeið eða skyldunámskeið við 

annan opinberan háskóla svo fremi að  báðir skólar veit i 

samþykki sitt fyrir því. 

Miðað er við að nemendur í grunnnámi hafi lokið einu ári við 

heimaskólann áður en þeir gerast gestanemendur. 

Í samningnum felst að móttökuskólinn leggur engin viðbótar-

gjöld á gestanemendur sem nýta sér þennan möguleika auk 

þess sem móttökuskólinn setur ekkert hámark á fjölda eininga 

sem lokið er með þessum hætti. 

Nemandi þarf að gæta þess að óska eftir skráningu í annan 

opinberan háskóla með góðum fyrirvara þar sem áætla þarf 

tíma fyrir samskipti skólanna vegna hverrar umsóknar. 

Skráning í námskeið við aðra skóla fylgir almennum skrán-

ingartímabilum við heimaskóla en skal þó aldrei eiga sér stað 

síðar en 15. ágúst fyrir haustmisseri og 15. desember fyrir 

vormisseri.

Samstarf opinberu háskólanna hófst formlega í ágúst 2010 

með stefnuyfirlýsingu stjórnvalda. Sjö manna verkefnis- 

stjórn stýrir samstarfinu en þar sitja meðal annarra allir fjórir 

rektorarnir. 

Meðal verkefna sem ráðist hefur verið í eru:

Samstarf í upplýsingatækni:  

Endurbætt og samræmd upplýsingakerfi fyrir nemenda- 

skráningu og samskipti nemenda og kennara verða notuð við 

háskólana fjóra frá júlí 2012. Helstu kennslukerfi verða Ugla og 

Moodle. 

Samstarf um akademískt mat: 

Aukið samræmi er nú í mati á árangri starfa akademískra 

starfsmanna. Mat á árangri starfsmanna hefur meðal 

annars áhrif á nýráðningar, framgang í starfi og 

árangurstengdar launagreiðslur. 

Hvata- og þróunarstyrkir: 

Sérstakir styrkir til að standa straum af þróun samstarfs 

á sviði kennslu hafa verið veittir og geta akademískir 

starfsmenn skólanna, sem taka sig saman um verkefni, 

fengið styrk til þeirra. 

Tæknilegir innviðir samstarfs: 

Fjarfundabúnaður, þráðlaus net og aðrir mikilvægir innviðir 

sem mynda grundvöll samstarfs milli landshluta hafa verið 

efldir vegna samstarfsins. 

Fulltrúar háskólanna hafa kynnt sér erlendar 

fyrirmyndir að samstarfi, bæði vestan hafs og 

austan. Meðal annarra voru heimsóttir  University 

of Maine System í USA og University of the    

Highlands and Islands í Skotlandi.

Stefna 
stjórnvalda
Markmiðið með stefnu stjórnvalda um samstarf opinberu 

háskólanna er þríþætt: 

Í fyrsta lagi að efla háskólakennslu, rannsóknir og nýsköpun 

til styrktar framtíðaruppbyggingu íslensks samfélags.

Í öðru lagi að hagræða í rekstri háskólanna þannig að 

fjármunir nýtist sem best. 

Í þriðja lagi að halda uppi öflugri og fjölbreyttri háskóla-

starfsemi víðs vegar á landinu.

